
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۱۸/۰۷/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۵۶)

 

 میر سید جان 

د ستالف دئ. د امیر شیرعلي خان یو ډگروال وو. د افغان په دوهمه جگړه کې ئـې له میربچه سره یو ځای په کوهستان 

ز کال د جولای په میاشت کې له عبدالرحمن سره یو ځای او ۱۸۸۰د راټولولو کار پر غاړه واخیست. د    کې د جنگلیالیو 

ز کال کې د سردار ایوب خان د ډلې سره د دسیسې په تور تر شک لاندې راغی،  ۱۸۸۱جنرال جوړ کړ. په ورڅخه امیر 

 ز کال د سپتمبر په میاشت کې تورکستان ته تعبید سو. ۱۸۸۲کابل ته احضار او زندان ته واچول سو. د 

 میر سید جان پاچا 

یو سید وو. د هډې    یدپه نوم ئـې شهرت درلود.    "اسلام پور د بادشاه"او په کونړ کې د    په کونړ کې وویو ملا وو. ددۀ کور  

ښایي په ټول افغانستان کې تر    یدز کال کې  ۱۹۱۳. په  د قادر جان پاچا اکا  د نورستان د حاکم  د ملا شاگرد او ځایناستی.

ټولو ډېر مقتدر ملا وو. دۀ په هډې کې یو جومات او یو لنگر درلود چې امیر ددۀ د خلف لپاره جوړ کړی وو.  ویل کـېـږي  

ډېـر نفوذ درلود او ویل سوي چې د برتانیې یو سرسخت مخالف وو.    ۀ دروپۍ ورکولې.    ۱۲۰۰۰چې امیر ورته د کابل  

مخالف وو خو امیر حبیب    شدیدئـې د سفر ډېر    یدز کال کې هندوستان ته سفر کاوۀ،  ۱۹۰۷کله چې امیر حبیب الله خان په  

اله گولې مشران ول.  ۱۹۰۸، علم گل او عبدالشکور د  یدوکړ.  الله خان ورسره په زښت ډېـر درناوي چلند   ز کال د 

فدای معصوم  "چې    )ز کال کې ددۀ زوی شهزاده جان  ۱۹۱۱لري. په    پر امیر باندې زښت ډېـر نفوذ  ید راپورونه وایي چې  

"جان مجددي
پـېـښور ته راغی، خو امیر وهڅاوۀ چې بـېـرته   (چې هغه هم شهزاد جان نومـېـږي مغالطه نـۀ سي  یسره د  [1]

ز کال کې ئـې په شبقدر کې د انگلیسانو پر ضد د یوۀ لښکر مشري کوله. په  ۱۹۱۵په    دې خپلې مینې ته راستون سي. 

ز کال د مارچ په میاشت  ۱۹۱۹ز کال کې ئـې د سردار نصر الله خان پر د سلطنت تاج کـښـېـښود خو وروسته د  ۱۹۱۹

 کې امان الله خان ته تسلیم سو. 

 

 
1 - Fidai Masum Jan, the Mujaddidi 

 میر سلطان 

دومره ظالم او قسی القلب وو چې ټولو خلکو ورڅخه کرکه    یدز کال کې د کابل نائـب کوټوال وو.  ۱۸۸۸کندهاری. په  

 ز کال کې په هغې شـېـبـې کې اعدام کړ چې د دۀ د ترفیع یا ارتقاء شـېـبـه وه. ۱۸۹۷کوله. امیر عبدالرحمن خان په  

 میر وزبیک 

د   وو.  جهانگیر  شهزاده  ئـې  نوم  اصلي  مـېـرمنې»ویل سوي چې  د  خان  عبدالرحمن  بي  «امیر  امیر    بي  ورور.  حلیمې 

ز کال پورې ئـې هلته ژوند وکړ او په همدې کال بـېـرته کابل ته  ۱۹۰۴عبدالرحمن، میر وزبیک کندهار ته ولـېـږۀ او تر  

 ز کال کې له خپل خوریي سردار عمر جان سره په کابل کې ژوند کاوۀ.  ۱۹۱۳راوبلل سو. دۀ په 

 میر ویس خان هوتکي 

د غلزیو یو قومي مشر وو چې د یوې مودې لپاره په اصفهان کې    یدعلم خان زوی او په کندهار کې زېـږېـدلی دئ.    د شاه

د صفویانو په دربار کې ئـې د اسیر په توگه ژوند وکړ؛ دا مهال کندهار د گرگین خان په ولکه کې وو. میرویس خان ته 

کې ئـې د صفویانو    لویدیځاجازه ورکړل سوه چې د حج لپاره مکې معظمې ته لاړ سي، په مکې کې ول چې د افغانستان په  

د شیعه واکمني پر ضد د جهاد فتوی تر لاسه کړه. کله چې کندهار ته راستون سو میرویس خان د قومي مشرانو اعتماد تر  

یس او ددۀ افغان وسله ز کال کې د اشغالگرو سرتـېـرو پر ضد بریالی پاڅون وکړ. میرو۱۷۰۷لاسه کړ او افغانانو  په  

وال ځواک د صفویانو ټولې هغه هڅې په شاوتمبولې چې غوښتل ئـې کندهار او شاو خوا ئـې بیا ونیسي او په دې توگه ئـې 

ز کال کې ئـې صفویانو ته په گلناباد کې ټینگه ماته ورکړه.  ۱۷۲۲پر فارس باندې د افغان یرغل لپاره بنسټ کښـېـښود او په  

 ز کال کې وفات سوی وو او په کندهار کې خاورو ته سپارل سوی وو. ۱۷۱۷ې پېـښې مخکې په خو میرویس له د

 میر وشي جان 

ز کال کې د هندوستان له لارې  ۱۹۰۴صاحبزاده. هرات ته نـېـږدې په سیاوشان کې د صاحبزادگانو د کورنۍ مشر. په  

 د سردار ایوب خان یو ملگری وو.  یدمکې مکرمې ته لاړ. د هرات خلکو ورته زښت ډېر درناوی درلود. 

 میرزا علي محـمد  : وگورئ  : میرزا علي محـمد

 خان  میر زمان

ز کال کې په خوست کې د منگلو د بلوا د ځپلو لپاره د قومي لیوا ۱۹۱۲د گلروز خان زوی دئ، دۀ ته په   (د کونړ د ملک)

ز کال کې د امیر حبیب الله خان د سرتـېـرو له لاسه بدخشان  ۱۹۱۶. په  د جوړولو په ویاړ د ملکي ډگروال لقب ورکړل سو

  ۱۹۲۴تر منځ ونیول سو. پشُت ِ روډ ته تبعید سو. امیر امان الله خان ورته بلنه ورکړه او په    ۱۹۱۹  -۱۹۱۸ته وتښـتـېـد. د  

 ز کال کې ئـې د شینواور پر ضد ورسره مرسته وکړه.  ۱۹۲۹زکال کې د منگلو او په 

 : میا جي  میان جي

 ز کال کې په جلال آباد کې د مشر قاضي په توگه یاد سوی دئ. ۱۸۷۹په 

 مغل خان 

مومندو یو متنفذ قومی مشر  او د انگلیسانو د ټولو کمپاین په لړ کې د انگلیسانو یو   ی د دد گوشتې دئ. د خلیل خان لمسی. 

ز کال پورې په پرله ۱۸۸۰تر    ۱۸۷۸میان عیسی فقیر سره ئـې یو ځای له  له  له ملا خلیل او  وو او    له ټینگو مخالفانو څخه

کړه او سره له دې   صدیقز کال امیر عبدالرحمن خان، ت۱۸۸۰پسې یا متواتر ډول جگړې ته دوام ورکړ. خاني ئـې په  

ز کال د جون په میاشت کې ۱۸۸۲. د  ولهد لیدنې بلنه رد ک هچې امیر ته یو وفادار خان وو خو په مسلسل ډول ئـې له کابل

ئـې د لالپورې خان ته چې پخوا ورسره په جنگ کې وو، بیعت وکړ. د نوامبر په میاشت د ولسوالۍ له مقام څخه معزول 

 او ځای ئـې د گرداب اکبر خان ته ورکړل سو. 

 مبارک شاه 

ز کال کې په خوست  ۱۹۰۵نورستانی، سیاه پوش. ډگروال. یو وخت د امیر حبیب الله د حضور حاضرباش وو او بیا په  

ز کال کې په جلال آباد کې وو. په لغمان کې په منگو کې بولندوی ۱۹۰۸کې د غنډ ډگروال سو. راپورونه وایي چې په  

د عطاء محـمد خان تر راتگ پورې د خوست سرپرست والي ز کال کې په نورستان کې د شهرت خاوند وو.  ۱۹۱۳وو. په  

 او قوماندان رتبې ته ئـې ارتقاء وکړه.   (غــُنډ مشر) بریگیدییرز کال په متون کې د کمپاین پر مهال د ۱۹۱۹وو. د 

 مــحـمـد افضل 

ز کلونو د خوست د بغاوت پر مهال ئـې  ۱۹۲۵  –  ۱۹۲۴ز کال کې زېـږېـدلی دئ. د  ۱۸۸۵ملک، سنگوخیل شینورای. په  

ز کال د نوامبر په میاشت کې د اعلیحضرت ۱۹۲۸امان الله مرسته وکړه. د    د شینواریو جنگیالیو په ملتیا د اعلیحضرت

ز کال د فبرورۍ په میاشت کې ئـې د ۱۹۳۰امان الله خان پر ضد د مشرقي د ولایت د بغاوت یو له مشرانو څخه وو. د  

وافق کې ئـې فعاله ونډه شینوارو د بغاوت پر مهال د اعلیحضرت نادرشاه ملاتړ وکړ او د وسلو د راټولولو په وروستي ت

ز کال د مې په میاشت کې ئـې د حاجي ترنگزي په ملاتړ اجازه وغوښته چې لښکر  ۱۹۳۰واخیسته. ویل سوي چې د  

ز کال د سپتمبر په میاشت کې د خانۍ له  ۱۹۳۲راټول او په برتانوي قلمرو کې برید وکړي خو ددۀ دا غوښتـنه رد سوه. د  

ز کال په  ۱۹۳۲اعظم محـمـد هاشم سره له مرکې وروسته خاني ئـې ورته اعاده سوه. د  مقام څخه معزول سو خو له صدر  

لومړیو کې د خاصه دارانو د بولندوی له تقررۍ څخه محروم وگرځول سو خو وروسته ورته بـېـرته اعاده سو. افریدي  

 مقاومت وکړي. ز کال په پسرلي کې د برتانیې د سړک جوړولو د طرحې پر وړاندې ۱۹۳۵ئـې وهڅول چې د 

 محـمـد علم 

په . علي شیرزی شینواری. دۀ ته د شینواریو د مشر په سترگه کتل کـېـدل. (غــُنډ مشر)بریگیدییرملکي غنډ مشر، یا ملکي 

ز کال کې له فرمانونو پرته د شینواریو له منځه د کنډکونو د جوړولو له پیل کولو څخه محروم وگرځول سو. د  ۱۹۰۴

ز کال د مارچ په میاشت کې امیر امان الله خان د دۀ د نیول کـېـدلو فرمان ځکه ورکړ چې د سردار نصرالله خان  ۱۹۱۹

روپۍ مستمري   ۳۰۰۰ز کال د جون په میاشت کې دۀ ته د کال  ۱۹۲۱په تـېـښـتې بریالی سو. د    یدخو    ملاتړ ئـې کړی وو

مشر پر وړاندې د شینوارو د مخالفت پر وړاندې مشر مفتش. د سلطان محـمد خیل د کورنۍ    ورکړل سوه. د هشت نفري

د  ز کال د نوامبر په میاشت کې د شینوارو د بغاوت یو مشر وو.  ۱۹۲۸وو چې اعلیحضرت نادر شاه ئـې مشر وو. د  

ز  ۱۹۲۹یو له هغو پلاویو څخه وو چې د سقاو زوی نادر شاه ورلـېـږلی وو. د    یدز کال د اپریل په میاشت کې  ۱۹۲۹

ز کال د جون په میاشت کې ورته فرمان ورکړل سو چې د  ۱۹۲۹کال د مې په میاشت کې د مشرقي والي مقرر سو. د  

ز کال د ډسمبر په میاشت کې لنډي ۱۹۲۹هاشم خان پر ضد شینوار راوپاروي خو چندانې بریا ئـې ورپه برخه نـۀ سوه. د  

ز کال په مني کې په کابل کې تر  ۱۹۳۳زیتوب ئـې کار کاوۀ. د  کوتل ته وتـښـتـېـد خو وویل سول چې د نادر شاه په استا

نظارت لاندې وساتل سو. وروسته ورته اجازه ورکړل سوه چې ننگرهار ته ستون سي او هلته ئـې په دې کې مرسته وکړه 

سره   ز کال کې د مهمندو له لښکر۱۹۳۵چې شینوار وهڅوي تر څو خپل بچیان په کابل کې ښوونځیو ته ورواستوي. په  

 ز کال کې په ننگرهار کې ئـې په خپل کور کې ژوند کاوۀ.  ۱۹۳۶په یو ځای سو. 

 محـمـد امین 

ز کال د نوامبر په میاشت کې په برلین کې د  ۱۹۲۶محـمـد ولي خور وه. د د ز کال کې زېـږېـدلی دئ. ددۀ مور ۱۸۹۷په 

ویزې د څانگې  د ز کال په پای کې د باندنیو چارو د وزارت د پاسپورت او۱۹۲۶اتیک مأموریت سکرتر. د ډیپلومافغان 

ز  ۱۹۲۸ز کال د جنورۍ په میاشت کې د ستور لومړی درجه مډال ورکړل سو. په  ۱۹۲۷مرستیال سکرتر مقرر سو. د  

ز کال د آگست په میاشت کې په برلین کې افغان مختار ۱۹۲۸کال کې اروپا ته د امیر امان الله خان د سفر ملگری وو. د  

سو.    میاشت کې له کورنۍ جگړې وروسته ددۀ پر ځای عبدالهادي خان مقررز کال د ډسمبر په  ۱۹۲۹وزیر مقرر سو. د  

 ز کال کې په زندان کې وفات سو.  ۱۹۳۳په 

 : وگورئ : فدای معصوم جان  محـمد امین جان

 مـحــمـد ایوب 

ز کال د اپریل په میاشت کې د مالیې د وزیر مرستیال  ۱۹۲۴د    قزلباش، میرزا. د اعلیحضرت امان الله شخصي سکرټر.

ز  ۱۹۲۷روپۍ تر لاسه کړې. د    ۲۰۰۰ز کال کې ئـې  د خوست د بغاوت په ځپلو کې د ستور مډال او  ۱۹۲۵مقرر سو. په  

شخصي   ز کال کې د اعلیحضرت امان الله د۱۹۲۷کال د فبرورۍ په میاشت کې ئـې د سردار ِ اعلی لقب تر لاسه کړ. په 

ز کال د نوامبر په میاشت کې اعلیحضرت محـمد نادر شاه د مالیې د وزیر په توگه مقرر  ۱۹۲۹جایداد سرپرست وو. د  

په  ز کال د اکتوبر  ۱۹۳۲ز کال د جون په میاشت کې په قطغن او بدخشان کې د تفتیش دنده ترسره کړه. د  ۱۹۳۲د    کړ.

ز کال د ډسمبر په میاشت کې ئـې د مالیې د وزیر په توگه دنده له سره پیل ۱۹۳۲میاشت کې کابل ته راستون سو او د  

 ز کال د سپتمبر په میاشت کې د صدراعظم هاشم خان له پلوه له دندې معزول سو. ۱۹۳۳کړه. د 

 مـحـمـد عزیز 

. د سردار یوسف خان زوی او د اعلیحضرت نادر شاه ناسکه ز کال کې زېـږېـدلی دئ۱۸۷۷سردار، مـحـمد زی. په  

ز کال په لړ کې هندوستان ته د هغـۀ د  ۱۹۰۷ورور. د امیر حبیب الله خان د شخصي سکرتر په توگه استخدام سو او د  

د باندنیو چارو په وزارت کې د سکرتر په   یدسفر مل او ملگری وو. د حبیب الله خان د سلطنت په وروستیو کلونو کې  

ز کال د  ۱۹۲۰له کاره لیرې سو. د    یدتوگه مقرر سوی وو خو کله چې امیر امان الله خان د سلطنت پر تخت جلوس وکړ  

ز کال د اکتوبر په میاشت کې  ۱۹۲۰آگست په میاشت کې په کابل کې د مهاجرینو د کمیټې د رئـیس په توگه مقرر سو. د  

ز کال د آگست  ۱۹۲۶تحصیل لپاره لـېـږل کـېـدل. او له هغوی سره د    د هغو محصلینو مسؤول وټاکل سو چې اروپا ته د

نـېـټې   په همدې  پاتې سو؛  له    یدتر میاشتې پورې  دندې  او ددې  لپاره راغی  تفریح  د  ته  بیرته کابل  له محصلینو سره 

ز کال  ۱۹۲۹ورپسې له خپل ناسکه ورور محـمد نادر خان سره په اروپا کې یو ځای سو او د    مسؤولیت څخه خلاص سو.

ز کال د مارچ د میاشتې ۱۹۳۳چې په دې پسې په مسکو کې د سفیر په توگه مقرر سو. بیا د    تر پای پورې هلته پاتې سو

ز کال د جون په شپږمې نـېـټې په برلین کې د  ۱۹۳۳نـېـټې په برلین کې د افغان مختار وزیر په توگه مقرر سو. د    ۲۳په  

 سردار مـحـمد داؤود او د محـمد نعیم پلار وو.  سید کمال په لاس ووژل سو. مـحـمد عزیز د افغانستان  د جمهور رئـیس د 

 مـحـمـد غوث 

. د امیر حبیب الله خان د سلطنت پر مهال  ز کال کې زېـږېـدلی دئ۱۸۷۲سردار ِ اعلی، نائـب سالار، جنرال، پوپلزی. په 

ز کال  ۱۹۲۱په شاهي رسالې کې د سپارۀ ځواک د ټولي کاتب وو. د کنډک مشر یا ډگرمن رتبې ته ئـې ارتقاء وکړه. په  

ز  ۱۹۲۷د    ز کال کې ئـې د خوست د بغاوت پر مهال ئـې خدمت وکړ.  ۱۹۲۵کې ئـې د دوهم سپارۀ غنډ بولندویي کوله. په  

ز کال د مارچ په ۱۹۲۹کال د اکتوبر په میاشت کې له کابله هرات ته لاړ چې د هرات د فرقې بولنه پر غاړه واخلي. د  

ز  ۱۹۲۹میاشت کې ئـې د اعلیحضرت امان الله د حکومت په استازیتوب د هرات د ولایت د والي دنده پرغاړه واخیستله.  د  

ز کال د اپریل په میاشت کې له هراته د یو شمـېـر ۱۹۲۹لة ونیو. د  ئـې ځای شجاع الدونـېـټې    ۲۸مال د مارچ د میاشتې په  

وسله والو ځواکونو په ملتیا راووت ترڅو د سقاو د زوی د ملاتړي عبدالرحیم پر ضد مقاومت وکړي. ماته ئـې وخوړله  

ف کې یو ځای سو.  ز کال د مې په میاشت کې له جنرال غلام نبي خان سره په مزار شری۱۹۲۹او کشک ته وتـښـتـېـد.  د  

نـېـټې کابل ته راستون سو.  د    ۱۵ز کال د ډسمبر په  ۱۹۲۹د  ز کال د جولای په میاشت کې په عشق آباد کې وو.  ۱۹۲۹د  

له    ۱۹۳۰رسالـۀ شاهي د بولندوی په توگه مقرر سو. د  د  سلطنتي باډیگارډ یا    د  ز کال د جولای په میاشت کې۱۹۳۰

بغاوت پر مهال د سرتـېـرو بولندوی وو. د نائـب سالار رتبې ته ئـې ارتقاء وکړه او   جولای تر آگست پورې د کوهدامن د 

ز کال کې د افغانستان شمال ۱۹۳۱ز کال د آگست په میاشت کې د کابل د دوهم قول اردو بولندوی مقرر سو. په  ۱۹۳۰د  

ز کال د سپتمبر په میاشت کې د کابل د لومړي قول اردو  ۱۹۳۱د  ته واستول سو ترڅو له ابراهیم بیگ سره تعامل وکړي.  

ز کال کې د کابل د وسله وال ځواک د قول ۱۹۳۶د بولندوی په توگه مقرر سو او د سردار اعلی مډال ورکړل سو. په  

ملکي  اردوگانو عمومي بولندوی مقرر سو. خارج رتبه سو. زوی ئـې رسول جان د صدر اعظم محـمـد داؤود پر مهال د  

 رئـیس وو. استخباراتو د ریاست 

 مـحـمـدگل مهمند 

څخه  له کلي  [  3]  «برو»د    (کې  لویدیځمایلۍ کې د بریکوټ په    ۷د حصارک د روډ په  )  [2]د مـحـمـد خورشید خان، بائـیزی  

امان الله په وسله وال ځواک کې    ز کال کې د اعلیحضرت۱۹۲۷په  کوچی مهمند دئ. تحصیل ئـې په تورکیې کې وکړ.  

رتبې ته په ارتقاء سره د مشرقي د ولایت د عمومي بولندوی په توگه   ۍز کال کې د فرقه مشر۱۹۲۸غنډ مشر وو. په  

بې پورې په جلال آباد کې وو چې سقاویانو جلال آباد ته اور واچاوۀ، له هغه ـېـد سقوي د رژیم تر هغې ش  یدمقرر سو.  

ز کال د مارچ په میاشت کې په خوگیاڼیو کې له سردار ۱۹۲۹رو کلي ته لاړ. د  ب    د  وروسته مـحـمد گل خان خپلې مینې

ز کال د اکتوبر په میاشت کې د اعلیحضرت نادر شاه د حکومت په لومړۍ کابینې  ۱۹۲۹هاشم خان سره یو ځای سو. د  

کې د کورنیو چارو وزیر وو. د نائـب سالار رتبې ته ئـې ارتقاء وکړه او د مشرقي د ولایت د رئـیس تنظیمیه په توگه مقرر  

ز کال د فبرورۍ په میاشت کې ئـې پر تورخم  ۱۹۳۰د  ز کال تر دوبي پورې په همدې مقام پاتې سو.  ۱۹۳۰سو. نوموړی د  

ز کال کې د کوهستان له پاڅون وروسته د کوهستان رئـیس تنظیمیه مقرر  ۱۹۳۰باندې د شینوارو د هڅې مخه ونیوله. په 

وزیر    ز کال د اکتوبر په میاشت کې ئـې بـېـرته د کورنیو چارو د۱۹۳۰سو او ظاهراً د خلکو په آرامولو کې بریالی سو. د  

هند له لارې کندهار  د  قرر سو او  ز کال د فبرورۍ په میاشت کې د کندهار رئـیس تنظیمیه م۱۹۳۱په توگه دنده پیل کړه.  د  

ز کال د جنورۍ په میاشت کې ددې کار د بریالي ۱۹۳۲ته لاړ. دا ولایت ئـې په اوسپنین مټ او اغیزمن توب اداره کړ. د 

آگست په میاشت کې کابل ته د جشن  ز کال د  ۱۹۳۲ترسره کولو په ویاړ ورته د حکومت له پلوه تبریکات ورکړل سول. د  

ز کال د  ۱۹۳۲. د  ېرکړل سوو  کابلۍ روپۍ انعام  ۲۵۰۰۰د لمانځنو لپاره راغی او د لمر اعلی لومړی درجه مډال او  

رد کړ چې جنرال عبدالرحیم    ځکهئـې    وړاندیزوسو چې د هرات والي دې سي خو دا    وړاندیزسپتمبر په میاشت کې ورته  

ز کال د نوامبر په میاشت کې د مزار، قطغن، بدخشان او میمنې رئـیس تنظیمیه مقرر  ۱۹۳۲کوهستانی ددۀ ملگری وو. د 

ز کال د جنورۍ په میاشت کې ئـې  ۱۹۳۳سو او د هندوکش په شمال کې ئـې د پـښـتـنو د استوگن کـېـدلو لپاره کار وکړ. د  

ز کال د سپتمبر په میاشت کې ئـې له کابل  ۱۹۳۵د مزار پر لور وخوځـېـد. د   یدغلام فاروق ونیو او  ځای په کندهار کې

پښتو ژبې د قاموس مؤلف دئ چې پښتو    ی دد  ز کال کې  ددولت د وزیر په توگه مقرر سو. ۱۹۴۸په  څخه لیدنه وکړه.  

د پـښـتو د ژبې د احیاء او ودې یو سخت سری ملاتړی وو. د سمنگانو په ایبکو کې ئـې جایداد درلود.   یدسیند نومـېـږي. 

ز  ۱۹۶۴ز کال په لویه جرگه کې ئـې د پښتو او پښتونستان د داعیې د یوۀ ټینگ مدافع په توگه فعاله واخیسته. په ۱۹۵۵د  

 کال کې وفات سو.  

 محـمد حسن جان 

ز کال کې د اعلیحضرت امان  ۱۹۲۶ز کال کې زېـږېـدلی دئ. د سردار محـمد عمر خان زوی. په ۱۹۰۸محـمـد زی. په  

ز کال د اکتوبر په میاشت کې  ۱۹۲۷ز کال د فبرورۍ په میاشت کې د سردار اعلی مقام ورکړل سو. د ۱۹۲۶الله یاور. د 

ز کال د جنورۍ په میاشت کې وروسته  ۱۹۲۹وکړ. همدا شان د ئـې د اعلیحضرت امان الله له خور نورالسراج سره وادۀ 

ز کال د مې په میاشت کې ورسره  ۱۹۲۹ورسره کندهار ته ولاړ او د    یدله دې چې امان الله له سلطنت څخه عزل سو  

ز  ۱۹۳۲د ز کال له اکتوبر ۱۹۳۱ز کال د جون په میاشت کې د بـېـړۍ له لارې ایتالیا ته لاړ. د ۱۹۲۹بمبـئـي ته ولاړ. د 

تر میاشتې پورې په روم کې وو. د   افغان تابعیت څخه محروم  ۱۹۳۳کال د جولای  له  ز کال د نوامبر په میاشت کې 

 وگرځول سو.  

 

 : وگورئ : محـمد هاشم خان محـمد هاشم

 مــحـمـد احسان خان 

یوسف زوی. درې    داستاگگر یا آهنگر  ز کال کې زېـږېـدلی دئ، د  ۱۸۹۵څخه یو غنډ مشر دئ. په    د کوهدامن له ستالف 

ز کال کې د افغان هوایي ځواک د  ۱۹۲۴په  کاله ئـې په ایتالیا کې د الوتکو د الوتلو یا پرواز د علم په اړه روزنه ولیدله.  

ز کال د نوامبر په میاشت کې ئـې  ۱۹۲۶بولندوی په توگه مقرر سو. د وسترن کماند له مانورونو څخه ئـې لیدنه وکړه او د  

ز کال د جنورۍ په میاشت کې د سقاو د زوی له پلوه له ۱۹۲۹د هندوستان د ستر درستیز په بلنه د هندوستان سفر وکړ. د  

دندې برطرف سو خو کله چې اعلیحضرت نادر شاه د سلطنت پر تخت جلوس وکړ نو دې ئـې بـېـرته پر خپلې دندې مقرر  

ز کال د سپتمبر په میاشت کې هندوستان او اروپا ته د الوتکو  ۱۹۳۶ز کال کې د هوایي ځواک بولندوی. د  ۱۹۳۶کړ. په  

 د پـېـرودلو په موخې سفر وکړ.  

 

 

 نور بیا 

 مـحـمـد کبیر جان سراج 

 ... ز کال کې زېـږېـدلی دئ. د۱۸۹۵سردار، مـحـمد زی. په  

 

 ک لین  :قدرمنو لوستونکو! د ښاعلی رحمت آریا د آرشیف

